
Y GANNWYLL






CRWYDRAIS o'm bro gynefin,

Collais fy ffordd llwyr;

A thros y rhosydd unig

Disgynnai llenni'r hwyr.



Clywais y gwynt yn cwyno

Fel hen bererin llesg;

'R oedd yntau wedi colli

Ei lwybr yn yr hesg,



Taflai y lleuad gannaid

Ei llewyrch ar y rhos;

A llosgai llawer llusern

Ym mhlasau pell y nos.



'Teithiais ymlaen, a gwelais

Olau o'r bwthyn tlawd;

A diddim lloer a heuliau

Wrth olau cannwyll brawd.

